
 2934. orrialdea - 48. zenbakia 2016ko martxoaren 10a, osteguna

zorren ordainketa telematika bidez tramitatzeko kanpo-lankidetzarako 
akordioa onesten duen Ekonomia eta Ogasuneko kontseilariaren ekainaren 
29ko 130/2009 Foru Aginduan xedatutakoarekin bat, aurkezlea aitorpenak 
hirugarrenen izenean egiteko baimenduta dagoen pertsona edo entitate bat 
baldin bada, Nafarroako Zerga Ogasunak aurreko b) letran adierazitakoaren 
arabera onartutako ziurtagiri elektronikoa eduki beharko du.

d)  Aurkezpen telematikoa egiteko, aitortzaileak edo baimendutako 
aurkezleak, halakorik bada, Nafarroako atarian eskuragarri dagoen web 
inprimakia erabili beharko du.

e)  Aitortzaileek aurkezpen telematiko hori egiteko eskatzen diren arau 
teknikoak bete beharko dituzte. Arau horiek Nafarroako Zerga Ogasunaren 
web orrian daude ikusgai, Interneteko http://www.hacienda.navarra.es 
helbidean.

2.  Telematika bidez igortzen diren aitorpenetan akats formalen bat 
atzematen denean, sistemak berak emanen dio horren berri aitortzaileari 
errore-mezuen bitartez, behar diren zuzenketak egin ditzan.

7. artikulua.  113 ereduaren internet bidezko aurkezpen telematikoa 
egiteko prozedura.

Jakinarazpenaren aurkezpen telematikoa Internet bidez egiteko, web 
inprimakia erabiliz, prozedura hau erabiliko da:

1.  Nafarroako Ataritik, Ogasunarekin egiten diren izapideen zerbitzuan 
sartu.

2.  Egin nahi den eskaeraren eredua hautatu, eta eskaera aurkeztu 
ahal izateko datu guztiak bete.

3.  Eskaera bete ondoren, igortzeko aukera erabili.
Eskaera egokia bada, sistemak balioztatuko du. Akatsik atzemanez 

gero, inprimakiaren bidez komunikatuko da, eta haiek zuzendu arte ezin 
izanen da eskaera aurkeztu. Eskaera onartzen bada, Zerga Ogasunak 
pantailan haren datuak itzuliko ditu, egiaztapen kode seguru batekin eta 
aurkezpenaren ordu eta egunarekin balioztatuak. Eskaera onartu eta 
balioztatua inprimatu beharko da, kode elektronikoa barne.

Azken xedapen bakarra.–Indarra hartzea.
Foru agindu honek Nafarroako Aldizkari Ofizialean argitaratu eta 

biharamunean hartuko du indarra.
Iruñean, 2016ko otsailaren 15ean.–Ogasuneko eta Finantza Politikako 

kontseilaria, Mikel Aranburu Urtasun.

ERANSKINA

Europar Batasuneko edo Europako Ekonomia Guneko kide den beste estatu 
batera, harekin tributu arloko informazio truke egiazkoa baldin badago, bizitokia 
aldatzearen ondoriozko ondare-gehikuntzari buruzko datuak jakina-raztea.  
(PFEZaren Foru Legearen testu bateginaren berrogeita seigarren xedapen gehigarria)

DATA ETA SINADURA

Data    Interesatuaren edo bere ordezkariaren sinadura Sarrerako zigilua 

46/2016 FORU AGINDUA, martxoaren 4koa, Ogasuneko eta Finantza 
Politikako kontseilariak emana, Nafarroako Zorraren jaulkipena 
arautzeko Gobernuak 2016ko otsailaren 3an hartutako Erabakian 
bildutako xedapenak zehaztu eta garatzen dituena.

Nafarroako Gobernuak 2016ko otsailaren 3an hartutako Erabakiaren 
bidez xedatu zen Nafarroako Ogasun Publikoari buruzko apirilaren 4ko 
13/2007 Foru Legearen 61. artikuluan agertzen diren zorpetze-eragiketak 
egitea, gehienez 494.682.000 euro arte. Erabaki horren 4. artikuluan xedatu 
zen, Ogasuneko eta Finantza Politikako kontseilariaren foru aginduaren 
bidez, baloreen jaulkipenen baldintza guztiak zehaztuko zirela, eta han-
go titularrari foru lege horren 66.1 artikuluko c) eta d) letretan bildutako 
eskumenak eskuordetu zitzaizkion.

Oraingo eragiketa hau 2016ko otsailaren 19an egindako jaulkipena 
berriz irekitzean datza (retap). Jaulkipenaren balio nominala 150 milioi 
euro da, %2,128ko kupoietan (15.000.000 euro), eta 2028ko otsailaren 
19an du mugaeguna.

Horrenbestez,
AGINDU DUT:
1. artikulua.  Jaulkipenen ezaugarriak.
2016ko otsailaren 19an jaulkitako Nafarroako Zorraren (mugaeguna: 

2028ko otsailaren 19a; %2,128ko kupoia, ISIN ES0001353392) berrireki-
tzeak, 15.000.000 euro nominalekoak, haren ezaugarri eta baldintza berak 
ditu, jaulkipen prezioa izan ezik, honelakoa baita:

Ex-kupoiaren prezioa: %102.8022.
Kupoi korritua: 18.314,70 euro.
Ordaindu beharreko zenbatekoa: 15.438.644,70 euro.
Dirua noiz ordaindu: 2016ko martxoaren 11n.
2. artikulua.  Jaulkipenen kolokazioa.
Kolokazio pribatuaren sistemaren bidez esleituko dira jaulkipenak.
3. artikulua.  Likidezia.
Nafarroako Zorrak Zor Publikoaren Merkatuan kotizatuko du idatz-

oharretan.
4. artikulua.  Tratamendu fiskala.
Pertsona fisikoen errentaren gaineko zergaren subjektu pasiboentzat 

interesek sortutako etekinek atxikipena izanen dute, indarra duen legezko 
araudiaren arabera. Sozietateen gaineko zergaren subjektu pasiboek 
lortutako errentetan ez da beharrezkoa izanen atxikipenik egitea, ezta 
konturako diru-sarrerarik ere, urriaren 13ko 282/1997 Foru Dekretuaren 
34. artikuluan xedatutakoaren arabera.

5. artikulua.  Jaulkipenaren produktua eta gastuak.
Jaulkipen honen produktu guztia 2016ko otsailaren 3ko Erabakian 

ezarritako helbururako erabiliko da, eta 110001 11430 9000 000000 kontu-
sailari aplikatuko zaio (“Zor Publikoaren Jaulkipena moneta nazionalean” 
izenekoari), salbu eta kupoi jarraituen zenbatekoak, “Ondareko beste 
diru-sarrera batzuk” izeneko 110001 11430 5990 000000 kontu-sailari 
aplikatuko baitzaizkio; bi kontu-sailak ere 2016ko diru-sarreren aurrekon-
tuari dagozkio.

Jaulkipenaren komisioak eta haren ondoriozko gainerako gastuak 
2016ko gastuen aurrekontuko “Zor publikoa eta bestelako maileguak 
jaulki, aldatu eta kitatzeko gastuak” izeneko 110001 11430 3010 951100 
kontu-sailaren kargura izanen dira.

Jaulkipenaren interesak 2017tik 2028ra bitarteko ekitaldietako gastuen 
aurrekontuetan bidezko den kontu-sailari aplikatuko zaizkio, bi ekitaldi 
horiek barne.

AZKEN XEDAPENA

Foru agindu honek Nafarroako Aldizkari Ofizialean argitaratzen den 
egunean hartuko du indarra.

Iruñean, 2016ko martxoaren 4an.–Ogasuneko eta Finantza Politikako 
kontseilaria, Mikel Aranburu Urtasun.

F1602773

47/2016 FORU AGINDUA, martxoaren 4koa, Ogasuneko eta Finantza 
Politikako kontseilariak emana, Nafarroako Zorraren jaulkipena 
arautzeko Gobernuak 2016ko otsailaren 3an hartutako Erabakian 
bildutako xedapenak zehaztu eta garatzen dituena.

Nafarroako Gobernuak 2016ko otsailaren 3an hartutako Erabakiaren 
bidez xedatu zen Nafarroako Ogasun Publikoari buruzko apirilaren 4ko 
13/2007 Foru Legearen 61. artikuluan agertzen diren zorpetze-eragiketak 
egitea, gehienez 494.682.000 euro arte. Erabaki horren 4. artikuluan xedatu 
zen, Ogasuneko eta Finantza Politikako kontseilariaren foru aginduaren 
bidez, baloreen jaulkipenen baldintza guztiak zehaztuko zirela, eta han-
go titularrari foru lege horren 66.1 artikuluko c) eta d) letretan bildutako 
eskumenak eskuordetu zitzaizkion.




